
Hans Aronsen 

 
2015-imi akileraarutitigut ilanngaatissat il. il. imatut angissusiler-

neqarnissaannik  
Inatsisartut aalajangiinissaannik siunnersuut:  

 

1. Inummut ilanngaat.....................……………………......kr. 48.000 
(ukiumut)  

2. Ilanngaat aalajangersimasoq...........…………………....kr. 10.000 
(ukiumut)  

3. Aningaasarsiat B-t akileraaruteqaataasussaanngitsut..kr.   5.000 
(ukiumut)  

4. Killilimmik akileraartussaatitaasut ilanngaataat…......kr.   1.000 
(ukiumut)  

5. Kommuninut ataatsimut akileraarut……................................6%  
 (Aningaasaqarnermut Nunamullu Namminermut Naalakkersuisoq)  

 
Inuit Ataqatigiit isumaqarpugut piffissanngortoq nunatsinni akileraartarnerup 

aaqqissuussaanerata allanngortinneqarnissaa piaartumik pisariaqartoq.  
 

Nunatsinni akileraartarnerup aaqqissuussaanera allanngortikkumallugu ilisi-

masassanik isumagisassanillu katersinissaq pillugu Naalakkersuisut siuliisa 
Akileraartarnermut Atugarissaarnermullu Isumalioqatigiissitaq pilersippaat. 

Taamanikkut peqqissaarullugu suliaq piaartumik suleriarnissamut tunnga-
vittut atorneqartariaqalerpoq. 

 
Siullermeerinnininnermi Naalakkersuisut ersarissumik nalunaarutingaat uki-

oq 2015-ip ingerlanerani akileraartarnermut aaqqissuusinermi suliaq aallar-
tinneqassasoq, tamannali asuli oqarluartaarnerinnaasoq neriulussinnartitsi-

neruallaartorlu Inuit Ataqatigiinniit isumaqarpugut. 
 

Suliammi sivisuumik aallartisarneqartarmata piffissarlu sivisooq aatsaat qaa-
ngiukkaangat politikkikkut suliat unitsinneqarsimanngikkaangamik piviusun-

ngorsinnaasarmata nukingisaarivungut. Partiit massakkut naalakkersuisuu-
titaqartusi qineqqusaarnermi akileraartarnikkut allanngortitsisoqartariaqar-

neranik neriorsuinisi iluatsissappata, Akileraartarneq Atugarissaarnerlu pillu-

git ataatsimiiititaliap isumaliutissiissutaata saqqummiussaa   innersuusutigis-
savarput inaarsaqqullugulu.   

 
Nalunngilarput akileraartarneq pillugu politikkikkut isumaqatigiinngissute-

qartoqartoq. Taamaammat suleqatigiinnissamut politikkikkullu naapigiaanis-

samut piumassuseqarnissaq pisariaqarpoq matumani aappassaanerinnin-
nermi Inuit Ataqatigiit piareersimalluta suleqatiserinnippugut. Ukiamummi a-

taatsimiinneq 30. september aallartittussamut suliap aallartisarnissaanut a-
ngumersissunneqarsinnaammat innersuussutingalugu. 

 
Taamatut oqaaseqarluta 2015-imi akileraarutitigut ilanngaatissat siunner-

suutigineqartutuut akuersaarniarlugit nalunaarutigaarput. 
 

 
 

 


